
64. Янгишаҳар 

(клон), UZ 

89,4 2,9 75 294 81 21,3 8,1 38,2 

12-15 см узунликдаги ўсимталар 90х20 см тартибда ҳар уяга 2 донадан 15.03 муддатда экилганда               

65. Gala, DE  90,2 2 62 231 71 17,3 6,9 40,0 

66. Arizona, NL 90,7 2 58 245 70 20,0 6,9 34,3 

67.  Sylvana, NL 92,0 2 65 239 77 21,0 7,9 37,8 

68. Evolytion, NL 94,4 2 66 248 81 20,5 7,8 38,4 

69. Sifra, NL 89,7 2 57 234 80 17,0 6,7 39,3 

70. Боғизоғон, UZ 90,5 2 63 245 82 19,7 6,6 33,5 

71. Ультраэшим 

(клон), UZ 

94,3 2 65 240 81 21,5 8,2 38,0 

72. Янгишаҳар 

(клон), UZ 

91,1 2 69 251 78 20,3 7,6 37,2 

КАРТОШКА Х ВИРУСИНИ АЖРАТИШ ВА  

БИОЛОГИК ТОЗАЛАШ УЧУН ҚУЛАЙ ДИФФЕРЕНЦИАТОР  TECT-ИНДИКАТОР 

ТЎПЛОВЧИ ЎСИМЛИКНИ АНИҚЛАШ 

 
Аннотация. Вирусни хўжайин ўсимликдан ажратиш ҳамда аралаш келган вируслардан биологик 

тозалаш учун зарур бўлган тест-индикатор ўсимликни аниқлаш муҳим ҳисобланади. Ушбу мақолада КХВ 

диагностикаси учун қўлланилган бир қатор тест-индикатор ўсимликлар ѐрдамида вирусни ажратиш, 

биологик тозалаш устида ўтказилган тажриба натижалари келтирилган. Ўтказилган тажрибалар 

натижасида шу нарса маълум бўлдики, ташқи муҳитнинг турли ноқулай шароитидан қатъий назар 

вирусни ажратишда  D.stramonium var tatula   (қизил куртак ва бинафша гулли) ўсимлиги яхши самара 

берганлиги, унинг юқори ҳароратда ҳам вирус аломатларини латент ҳолатга ўтмаслиги вирус билан 

ишлаш имкониятини янада оширди.  

Калит сўзлар: Ўсимлик вируси, D.stramonium var tatula, D.stramonium L., КХВ, тўпловчи ўсимлик. 

 

Определение подходящего растения содержащего дифференциатор тест-индикатор  для 

выделения и биологической очистки Х-Вируса картофеля  

Аннотация. Для отделения вируса от растения-хозяина и для биологической очистки смешанных 

вирусов необходимо выделить тест-индикаторные растения. В данной статье представлены 

результаты экспериментов по выделению и биологической очистке вируса с использованием ряда тест-

индикаторных растений, используемых для диагностики КХВ. В результате опытов выяснилось, что 

растение D.stramonium var tatula (с красными почками и фиолетовый цветками) вне зависимости от 

различных неблагоприятных условий внешней среды эффективен  при выделении вируса, а также 

симптомы вируса не переходить  в латентное состояние на этом растении даже при высоких 

температурах, что позволяет повысить возможность работы с вирусом. 

Ключевые слова: Растительный вирус, D.stramonium var tatula, D.stramonium L., Х вирус картофеля, 

растение-хозяин  

 

Determination of a suitable plant containing a differentiator 

test- indicator for isolation and biological purification of potato X-Virus 

Abstract. To separate the virus from the host plant and for biological purification of mixed viruses, it is 

necessary to isolate test-indicator plants. This article presents the results of experiments on isolation and 

biological purification of the virus using a number of test-indicator plants used for the diagnosis of PXV. As a 

result of experiments, it turned out that the plant D.stramonium  var. tatula (red shoot and purple flowers), 

regardless of various unfavorable environmental conditions, is effective in isolating the virus, as well as, the 

symptoms of the virus do not go into a latent state on this plant even at high temperatures, which makes it possible 

to increase the ability to work with the virus.  

Key words: Plant virus, D.stramonium var tatula., D.stramonium L., PXV,  host plant. 

 

КИРИШ 

Давлатлараро қишлоқ хўжалиги маҳсулотлари 

ўзаро экспортининг кундан-кунга ошиб бориши 

натижасида ўсимлик вирусларининг тарқалиш ареали 

кенгаймоқда. Бу эса ўсимликларнинг касалланиш 

даражасини ошишига ва вируснинг янги штамм, 

изолятлар сони ортиб боришига олиб келмоқда. 

Қишлоқ хўжалигида муҳим ўсимликлардан бири 

ҳисобланган картошка ўсимлиги ҳам фитовируслар 

билан кучли даражада касалланадиган ўсимликлар 

қаторига мансуб бўлиб, 400 дан ортиқ маълум 

вируслардан 52 таси билан, жумладан 36 та кенг 

тарқалган вируслар билан касалланади [8]. Ўрганилган 

фитовируслар ичида картошка учун 7 та вируслар 

хавфли (PLRV, Y, X, A, S, M, AMY) ҳисобланган 

бўлса, КХВ эса улар орасидаги 4 та ўта хавфли вирус 

сарасига киритилган [12, 9]. Бундан ташқари КХВ 

бошқа вируслар билан бирга картошканинг 

касалланиш даражасини кучайишига сабаб бўлади. 

КХВ нинг ўсимликларга механик, ҳашоратлар ва 

тупроқ орқали, ҳаттоки иссиқхона шароитида кўчатлар 

солинган идишлар орқали юқиши аниқланган [9, 7, 2]. 

Бу вирус ўсимлик баргида хол-хол мозаика ва оддий 

мозаика аломатларини келтириб чиқаради [12]. 

КХВнинг  баъзи штаммлари
  

D.stramonium var. 

stramonium (яшил куртакли ва оқ гулли) ўсимлигида 

жуда тез системали касаллик аломатларини аниқ 

мозаика ҳолатда намоѐн қилади [9, 10]. Кўпгина 

муаллифлар фикрича вируслар  ўсимликнинг барг 

пластинкасида танаси ва илдизига нисбатан кўп 

миқдорда тўпланади.  Шу кунгача вирусни ажратиш, 

юқумлилик даражасини аниқлаш ва биологик 

тозалашда Nicotiana glutinosa, Nicotiana sylvestris, 

D.metel, D.stramonium, Ch. amaranticolor, G. globosa, 

Nicotiana benthamiana каби ўсимликларидан 

фойдаланилган [3, 4, 9]. КХВини тўпловчи ўсимлик 

сифатида кўпроқ  D.stramonium, Nicotiana glutinosaдан 

фойдаланилган [1, 9]. Сабаби вирусларни ўрганишда 

тўпловчи ўсимликлардан фойдаланиш маълум 

афзалликларга эга. Ушбу йўналишда олиб борилган 

тадқотлар натижасида КХВ билан касалланган D. 

stramonium var. tatula ѐки D.tatula L. (қизил куртак ва 

бинафша гулли) ўсимлигидаги фермент миқдорининг 

вирус таъсири натижасида ўзгариши бўйича олинган 

натижалар келтирилган [6,10,13]. D.tatula L. ўсимлиги 

таркибида алкалоид сақловчи ўсимлик ҳисобланиб, 

тиббиѐтда ҳам қўлланилади. Германия, Россия ва 

Хитойда ўсимликнинг уруғлари пиводаги спирт 

таъсирини кучайтирганлиги сабабли пиво тайѐрлашда 

ишлатилган [10,11]. 

Фитовирусларни биологик тозалашда тест-

индикатор ўсимликларни ўрни беқиѐс ҳисобланади, 

чунки шу ўсимликлар ажратилаѐтган вирусга сезгир 

бўлиши билан бирга бошқа вирусларга чалинмаслиги 

керак.  Муаллифларнинг келтирган маълумотлари ва 

кузатишларимиздан шу маълум бўлдики, об-ҳаво 

ҳароратининг ошиши вируслар симптомларини аниқ 

ажратиш имконини бермайди. Бу эса бизнинг 

мамлакатимиз каби иссиқ минтақаларда фитовирус 

билан ишлаш имкониятини чегараланишига сабабчи 

бўлади. Шунинг учун ушбу ишда КХВини ажратиш ва 

биологик тозалаш учун қулай дифференциатор 

индикатор ўсимликни аниқлаш асосий мақсад қилиб 

олинди.  

МАТЕРИАЛЛАР ВА МЕТОДЛАР 

Тадқиқотни олиб бориш учун вирусли касаллик 

симптоми кузатилган картошка ўсимлиги, 

фитовирусларни аниқловчи индикатор ўсимликлар: 

D.stramonium var. stramonium, D.tatula L., Gomphrena 

globosa, Chenopodium amaranticolor танланди.  

Хўжайин ўсимликни танлаш ва  вирусли 

намуна тайѐрлаш: Картошка далаларидаги 

ўсимликлар синчковлик билан кузатилди ва орасидан 

табиий вирусли касаллик аломатлари  кузатилган 

ўсимликлардан намуналар олинди. Касаллик 

аломатларига қараб касалланиш мавжуд 

ўсимликларнинг барглари полиэтилен қопчаларга 

алоҳида ҳолда музлатгичда (-4°C), туганаклари эса 

қоғоз пакетларга йиғилди ҳамда қуруқ жойга олиб 

қўйилди. Ишнинг кейинги босқичида касалланган 

барглар буфер билан (1:1)  гомогенезация қилинди. 

Гомогенат 30 дақиқа совутгичга (+4°C) қўйилгач, 

фильтр ѐрдамида вирусли намуна ўсимликнинг қаттиқ 

тўқималаридан ажратиб олинди ва 5000 ай/дақ. 15 

минут центрифуга қилиниб, супернатант ажратилди. 

Бу вирусли шира ҳисобланиб, кейинги тажрибада 

фойдаланилди. 

Ўсимликларга механик инокуляция қилиш ва 

белгилаш: Тайѐр бўлган юқумли шира соғлом D.tatula 

L., D.stramonium var. stramonium ва Gomphrena globosa 



O„ZBEKISTON AGRAR FANI XABARNOMASI 

№ 2 (8) 2023   BULLETIN OF THE AGRARIAN SCIENCE OF UZBEKI STAN                       141 

каби ўсимликларга механик инокуляция қилинди ва 

ўсимликга тажриба санаси, вирус ажратилган ўсимлик 

номи ѐзилган этикеткалар илиб қўйилди. 

Ўсимликларни танлашда унинг ташқи кўриниши: яъни 

баргларининг етилганлиги, ѐши ва вирус билан 

касалланмаганлик хусусиятлари эътиборга олинди. 

ТАДҚИҚОТ НАТИЖАЛАРИ ВА 

МУҲОКАМА 

Тажрибани олиб боришда дастлаб картошка 

далалари синчковлик билан кузатилганда  

ўсимликларнинг қарийб 30%ида табиий касалланиш 

аломатлари аниқланди (1-расм). 

Картошка ўсимлигини бир вақтнинг ўзида бир 

неча вирус зарарлантириши маълум бўлиб,  

фитовирусларни  хусусиятларини ўрганишда 

вируснинг тозалик даражаси муҳим саналади. Табиий 

касалланган картошка баргларидан КХВини биологик 

ажратиб олиш учун вирусли намуна D.stramonium var. 

tatula ва D. stramonium var. stramonium ўсимликларига 

механик инокуляция қилинди. КХВ иккала 

ўсимликларда ҳам 20-22 кундан сўнг дастлабки 

симптом аломатлари пайдо бўлиб, системали мозаика 

ҳолатда ўсимликнинг бутун баргларида намоѐн бўлди 

(2-расм). Бу даврдаги ҳаво ҳарорати 25°C ни ташкил 

қилди. 

 

 
1-расм. КХВ аломатлар кузатилган картошка ўсимлиги 

 

КХВ D. stramonium var. tatula ва D.stramonium var 

stramonium ўсимликларида тўплангач, иккала 

ўсимликдан ҳам вирусли намуна олинди ва алоҳида 

ҳалотда Gomphrena globosa баргларига механик 

юқтирилди. Иккала ўсимликдан ҳам олинган вирусли 

намуна G. globosa да 5-7 кундан сўнг кичик қизил 

ҳалқали некроз ҳолида намоѐн бўлди. Вирусни 

биологик тозалаш жараѐни уч марта такрорлангандан 

сўнг биологик тоза КХВ препарати олинди. Бу D. 

stramonium var. tatula ва D.stramonium var stramonium 

ўсимликлари бир хил вирус билан касалланганлигини 

исботлайди.  Картошка Х вирусини биологик 

тозалашда ҳар иккала ўсимликдан фойдаланиш 

мумкин, бироқ D.stramonium var. tatula ўсимлигининг  

барглари серэт бўлганлиги сабабли вирусни 

ажратишда бир қанча қулайликларга эгалиги 

тажрибалар жараѐнида аниқланди.  

2-расм. КХВ билан механик инокуляция натижасида касалланган D. stramonium var. tatula  (а), 

D.stramonium var stramonium (б), Gomphrena globosa (c) Chenopodium amaranticolor (г) ўсимликларидаги 

аломатлар. 
 

Расмдан ҳам кўриниб турибдики  D. stramonium 

var tatula  ва D.stramonium var stramonium 

ўсимликларининг иккаласида ҳам касаллик 

аломатлари кўриниб турибди. Лекин ҳаво ҳарорати 33-

35°C ва ундан юқори ҳарорат қайд қилинганда 

D.stramonium var stramonium ўсимлиги баргларидаги 

касалланиш симптомлари кучсизлана бошлаган бўлса,  

D. stramonium var tatula  ўсимлигида яққол намоѐн 

бўлиб, симптомни осонгина фарқлаш имконини берди. 

Ўсимликнинг ушбу хусусиятлари иссиқ ҳаво 

ҳароратида ҳам вируслар билан ишлаш имконини 

беради. Бу ўсимликдан олинган вирусли намуна 

Chenopodium amaranticolor ўсимлигига  механик 

инокуляция қилинганда бир ҳафта ўтгач йирик некроз 

аломатлари кузатилди. Бу эса вируснинг миқдори 

ўсимликда етарлича сақланганлиги ва вирусни 

тозалашнинг кейинги босқичларида ушбу ўсимликдан 

фойданиш мумкинлигини кўрсатади. 

ХУЛОСА 

Олиб борилган тадқиқот натижаларига кўра 

картошка Х вирусини биологик ажратишда 

D.stramonium var stramonium ўсимлигидан ташқари шу 

ўсимликнинг бошқа бир тури D. stramonium var tatula  

ўсимлигидан ҳам фойдаланиш мумкинлиги аниқланди.  

Ушбу ўсимлик баргининг серэтлиги вирус 

миқдорининг кўпроқ тўпланишида, ташқи факторларга 

бир мунча чидамлилик каби хусусияти вирус 

ажратишда баъзи чекловларни бир мунча камайишига 

олиб келади Тажрибадан  D. stramonium var tatula  

ўсимлигидан картошка Х вирусини аниқлаш ва 

ажратишда қулай дифференциатор ўсимлик сифатида 

фойдаланиш мумкин деган хулосага келинди.  

Далаларда табиий касалланишнинг мавжудлиги 

фитовирусларни тарқалиш ареали кенгайишига сабаб 

бўлади. Бу эса фитовирусларни ўз вақтида аниқлашни, 

изланишларни кенгроқ олиб боришни талаб этади. 

